
   Kongres  Kebudayaan  Melayu  yang  pertama  kali

akan  diadakan  di  Melaka  selama  empat  hari,  mulai  dari

30  Disember  hingga  2  Januari  1958.

   Dasar  yang  utama  tujuan  mengadakan  kongres  

ini  ialah:

   Pertama:  Mengkaji  kebudayaan  Melayu  lama,  yang  ada

sekarang  dan  perkembangan  yang  akan  datang.

   Kedua:  Mencari  teras  kebudayaan  kebangsaan.

   Lebih  lanjut  lagi  dinyatakan  maka  dengan  dasar  yang

tersebut  di  atas  inilah  di  dalam  kongres  itu  kelak

akan  dibincangkan  dengan  seluas-luasnya  perkara  yang  mengenai:

1.   Kebudayaan  Melayu  secara  umum.

2.   Kerajinan  dan  pertukangan.

3.   Muzik,  nyanyian,  tarian  dan  drama  Melayu.

4.   Filem  dan  kesusilaan.

5.   Bahasa  dan  kesusasteraan  Melayu  dari  segi

kebudayaan  Melayu.

6.   Pendidikan  masyarakat,  sekolah  dan  rumah

tangga.

7.   Adat  istiadat  dan  budi  bahasa.

8.   Pendidikan  jasmani.

9.   Dewan  kebudayaan  kebangsaan.

   Peserta-peserta  yang  dikehendaki  menghantar  wakilnya

ke  dalam  kongres  ini,  ialah  badan-badan  kebudayaan

termasuk  kesenian,  bahasa  dan  lain-lain  lagi  yang  telah

berdaftar  di  pejabat  pendaftaran  kerajaan.

  

   Tugas  untuk  melaksanakan  kongres

kebudayaan  ini  telah  dilantik  panitianya  mengandungi:

   Penulis  Satu:  A.  Abdul  Samad  Ahmad  -  Johor.

   Bendahari:  A.  Abdul  Aziz  Tapa  -  Melaka.

   Anggota-anggota  pembantu  telah  dipilih  seramai  16  orang.

   Duli-duli  Yang  Maha  Mulia  Raja-raja  di  Tanah  Melayu  telah  dipinta

menjadi  penaung  selama  kongres  ini.

   Sehingga  hari  ini  yang  telah  memberi  akuan  menjadi

penaung  itu  ialah:

(1)   Yang  Maha  Mulia  Seri  Paduka  Yang  Dipertuan  

AgOng  Tanah  Melayu.

(2)   Yang  Maha  Mulia  Raja  Perlis.

(3)   Yang  Berhormat  Datuk  Abdul  Razak  bin  Hussin

Timbalan  Perdana  Menteri  dan  Menteri  Pertahanan.

(4)   Yang  Berhormat  Tuan  Abdul  Hamid  Bin  Haji  Jumat

Timbalan  Ketua  Menteri  Singapura.

(5)   Yang  Berhormat  Datuk  Naning.

Oleh  sebab  kongres  ini  diselenggarakan

oleh  rakyat,  maka  bantuan-bantuan  adalah  dikehendaki  dari

segala  pihak.

   (Demikian  mudmun  siaran  panitia  Kongres

Kebudayaan  Melayu  Tanah  Melayu  yang  berpusat  di  Melaka).

KONGRES  KEBUDAYAAN  MELAYU  TERMAKTUB  SEJARAHNYA  DI  MELAKA  

SERI  PADUKA  YANG  DIPERTUAN  AGONG  TANAH  MELAYU  MENJADI  PENAUNGNYA


